
Retningslinjer for søknad om plass ved Bryne ungdomsskule og Vardheia ungdomsskule: 
For at det skal vera tydeleg for foreldre, elevar og skulane kva skule elevane skal gå på, er det utarbeidd rettleiande inntaksgrenser for Bryne ungdomsskule og Vardheia ungdomsskule. Inntaksgrensene blei vedtekne av kommunestyret i Time kommune 27. oktober 2020. 
Det er fritt skuleval i Time kommune. Dette medfører at føresette kan søkja om plass til sin elev ved ein annan skule enn det som følgjer av inntaksgrensene så lenge det er ledig kapasitet på trinnet som føresette søkjer skuleplass til. Kva skule elevane høyrer til er heimla i opplæringslova § 8-1 første ledd første punkt. Her står det at elevane: «har rett til å gå på den skulen som ligg nærast eller ved den skulen i nærmiljøet som dei soknar til». Dette vert kalla for nærskuleprinsippet. Dette inneber at kommunen må fylla opp skulane kvart år med dei elevane som etter nærskuleprinsippet høyrer til den enkelte skulen. I praksis betyr dette at elevane har rett til å gå på den skulen som ligg fysisk nærast, dersom talet på elevar er færre enn det er kapasitet til på kvart trinn. 
Retten til skyss følger inntaksgrensene. Om føresette ønskjer ein annan skule enn det som er sett ut frå inntaksgrensene, er ein sjølve ansvarleg for skyss.
Elevar som høyrer til rettleiande inntaksgrense for den enkelte ungdomsskulen har første prioritet for plass. 
1. Informasjon til føresette på 7. trinn Hognestad, Bryne og Rosseland skule:
På nettsidene til skulane og kommunen er det kart som viser inntaksgrensene. Føresette vil få informasjon om kva ungdomsskule elevane skal gå på innan 30 oktober.
2. Informasjon til føresette på 8. trinn på Bryne ungdomsskule 
På nettsidene til Bryne ungdomsskule og kommunen er det kart som viser inntaksgrensene. Føresette vil få informasjon om kva ungdomsskule elevane skal gå på innan 30 oktober.
3. Søknad om bytte av skule
Frist for å søkja om plass på ein anna skule enn den eleven soknar til er 19. november. Søknaden skal sendast til Time kommune. 

